ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅՈւՆ
ՈՐՈՇՈւՄ
ՙ__՚_____________2017 թ. N ____-Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒԼԻՍԻ  10-Ի N 805-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը  ո ր ո շ ու մ է.

1. Հայաստանի Հանրապետության կառավարության 2013 թվականի հուլիսի 10-ի <Հանրակրթական ծրագրեր իրականացնող ոչ պետական կազմակերպություններին Հայաստանի Հանրապետության պետական սեփականություն հանդիսացող անշարժ գույք նվիրաբերելու կարգը հաստատելու մասին> N 805-Ն որոշմամբ հաստատված կարգում կատարել հետևյալ փոփոխությունները.
1) Կարգի 5-րդ կետը շարադրել հետևյալ խմբագրությամբ.
 <5. Նախքան ոչ պետական կազմակերպություններին պետական սեփականություն հանդիսացող անշարժ գույք նվիրաբերելու մասին Հայաստանի Հանրապետության կառավարության որոշման ընդունումը, նվիրաբերվող անշարժ գույքը պարտադիր կարգով ենթակա է գնահատման.

1) շենք, շինությունները՝ Հայաստանի Հանրապետության կառավարության 1998 թվականի մարտի 27-ի N 209 որոշմամբ սահմանված կարգով,

2) շինություններով ծանրաբեռնված և դրանց սպասարկման համար հատկացված հողամասերը՝ հողամասի կադաստրային արժեքով:>, 
2) Կարգի 12-րդ կետի 1-ին ենթակետում <գնահատված արժեքը> բառերը փոխարինել <շենք, շինությունների գնահատված, իսկ շինություններով ծանրաբեռնված և դրանց սպասարկման համար հատկացված հողամասի կադաստրային արժեքները)> բառերով: 
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից և տարածվում է 2016 թվականի հունիսի 1-ից հետո ծագած հարաբերությունների վրա:
	
	Իրավական ակտի հիմնավորումը 

«Հայաստանի Հանարպետության կառավարության 2013 թվականի հուլիսի 10-ի N 805-Ն որոշման մեջ փոփոխություններ կատարելու մասին» ՀՀ կառավարության որոշման նախագիծ/ 

	1. 
	Անհրաժեշտություն

	
	Համաձայն ՀՀ կառավարության 30.06.2016թ. թիվ 697-Ա որոշման <<Երևանի Անանիա Շիրակացու անվան ճեմարան> կրթահամալիր> փակ բաժնետիրական ընկերության կողմից վարձակալած Երևան քաղաքի Նոր-Նորք Միկոյան փողոց թիվ 35 հասցեում գտնվող 11774.75 քառ. մետր ընդհանուր մակերեսով շենք, շինությունները և դրանց զբաղեցրած, օգտագործման ու սպասարկման համար անհրաժեշտ 2.1534 հա հողամասը և ՀՀ Կոտայքի մարզի Մեղրաձոր համայնք, գյուղ Գոռ-Գոչ, 3-րդ փողոց թիվ 2 ճամբար հասցեում գտնվող 4703.35 քառ. մետր ընդհանուր մակերեսով շենք, շինությունները և դրանց զբաղեցրած, օգտագործման ու սպասարկման համար անհրաժեշտ 3 հա հողամասը բացառապես հանրակրթական նպատակներով օգտագործելու պայմանով նվիրաբերվել է ընկերությանը: 
Համաձայն ՀՀ վարչապետի 26.12.2016թ. թիվ 02/23.17/22068-16 հանձնարարականի՝ առաջարկվել է քննարկել ՀՀ կառավարության 30.06.2016թ. թիվ 697-Ա որոշմամբ <<Երևանի Անանիա Շիրակացու անվան ճեմարան> կրթահամալիր> ՓԲԸ-ին  նվիրաբերված Երևան քաղաքի Նոր-Նորք Միկոյան փողոց թիվ 35 հասցեում գտնվող 2.1534 հա և ՀՀ Կոտայքի մարզի Մեղրաձոր համայնք, գյուղ Գոռ-Գոչ, 3-րդ փողոց թիվ 2 ճամբար հասցեում գտնվող 3 հա հողամասերը կադաստրային արժեքներով ընկերության կանոնադրական կապիտալում ներդնելու հարցը, սակայն հաշվի առնելով որպես մեկ միավոր գրանցված անշարժ գույքից նշված հողամասերի առանձնացման և ընկերության կանոնադրական կապիտալում ներդրման ժամանակ առաջացող խնդիրները, վարչությունն առաջարկել է համապատասխան փոփոխություններ կատարել ՀՀ կառավարության 2013 թվականի հուլիսի 10-ի <Հանրակրթական ծրագրեր իրականացնող ոչ պետական կազմակերպություններին Հայաստանի Հանրապետության պետական սեփականություն հանդիսացող անշարժ գույք նվիրաբերելու կարգը հաստատելու մասին> N 805-Ն որոշմամբ հաստատված կարգում:


	2.
	Ընթացիկ իրավիճակը և խնդիրները

	
	       Հաշվի առնելով, որ <<Երևանի Անանիա Շիրակացու անվան ճեմարան> կրթահամալիր> ՓԲԸ-ին նվիրաբերված հողամասերը հանդիսանում են նշված հասցեներում գտնվող շենք, շինությունների սպասարկման և օգտագործման համար   հատկացված հողամաս, որը հնարավոր չէ որպես կամավոր գույքային ներդրում պետության կողմից ներդնել ընկերության կանոնադրական կապիտալում՝ առանց շենք, շինությունների, իսկ չկառուցապատված հողամասը ընդհանուր հողամասից առանձնացնելու համար անհրաժեշտություն կառաջանա ուժը կորցրած ճանաչել ՀՀ կառավարության 30.06.2016թ. թիվ 697-Ա որոշումը, լուծել որոշման հիմքով կնքված նվիրաբերության պայմանագիրը, պայմանագրի հիմքով ՓԲԸ-ի սեփականության իրավունքը դադարեցնել, անշարժ գույքը վերագրանցել Հայաստանի Հանրապետության անվամբ, իրականացնել որպես մեկ միավոր գրանցված շենք, շինությունների և դրանց զբաղեցրած, օգտագործման ու սպասարկման համար հատկացված հողամասերի առանձնացում /ինչը ենթադրում է շենք, շինությունների և հողամասերի չափագրում ու հասցեավորում, պետական գրանցում՝ որպես առանձին գույքային միավորներ/, որը ժամանակատար և ծախսատար գործընթաց է /մոտ 1, 5 մլն. ՀՀ դրամ լրացուցիչ ծախսեր և մոտ 6 ամիս ժամանակ/, որից հետո հնարավոր կլինի չկառուցապատված հողամասերը ներդնել ընկերության կանոնադրական կապիտալում, իսկ շենք, շինությունները կրկին նվիրաբերել ընկերությանը /հարկ է նշել, որ շենքերի զբաղեցրած հողամասը միևնույն է պետք է ներառվի  նվիրաբերվող գույքի կազմում/:
      Ելնելով վերոգրյալից, որպես խնդրի լուծման տարբերակ ներկայացված Որոշման նախագծով առաջարկվում է փոփոխություններ կատարել ՀՀ կառավարության 2013 թվականի հուլիսի 10-ի <Հանրակրթական ծրագրեր իրականացնող ոչ պետական կազմակերպություններին Հայաստանի Հանրապետության պետական սեփականություն հանդիսացող անշարժ գույք նվիրաբերելու կարգը հաստատելու մասին> N 805-Ն որոշմամբ հաստատված կարգում՝ նախատեսելով, որ պետական սեփականություն հանդիսացող հողամասերը հանրակրթական ծրագրեր իրականացնող ոչ պետական կազմակերպություններին նվիրաբերվելու են կադաստրային արժեքներով:

	3.
	Տվյալ բնագավառում իրականացվող քաղաքականությունը

	
	    Սկզբունքային փոփոխություններ չկան:

	4.
	Կարգավորման նպատակը և բնույթը

	
	Նշված նախագծի ընդունմամբ կկարգավորվի պետական սեփականություն հանդիսացող անշարժ գույքը հանրակրթական ծրագրեր իրականացնող ոչ պետական կազմակերպություններին նվիրաբերվելու հետ կապված  հարաբերությունները:

	5.
	Նախագծի մշակման գործընթացում ներգրավված ինստիտուտները և անձինք

	
	    Նախագծի մշակմանը այլ ինստիտուտներ և անձինք չեն մասնակցել:

	6.
	Ակնկալվող արդյունքը

	
	 Կատարել փոփոխություններ ՀՀ կառավարության 2013 թվականի հուլիսի 10-ի <Հանրակրթական ծրագրեր իրականացնող ոչ պետական կազմակերպություններին Հայաստանի Հանրապետության պետական սեփականություն հանդիսացող անշարժ գույք նվիրաբերելու կարգը հաստատելու մասին> N 805-Ն որոշման մեջ հաստատված կարգում՝ նախատեսելով, որ պետական սեփականություն հանդիսացող հողամասերը հանրակրթական ծրագրեր իրականացնող ոչ պետական կազմակերպություններին նվիրաբերվելու են կադաստրային արժեքներով:

	7. 
	Այլ տեղեկություններ

	
	        Չկան

	
	«Հայաստանի Հանարպետության կառավարության 2013 թվականի հուլիսի 10-ի N 805-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1. 
	Այլ իրավական ակտերում փոփոխությունների և /կամ լրացումների անհրաժեշտությունը

	
	չկա

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	ստանձնած պարտավորություններ չկան


	
	Տեղեկանք հասարակության մասնակցության մասին

	1. 
	Հասարակությանը նախագծի վերաբերյալ իրազեկումը

	
	Որոշման նախագծի քննարկմանը հասարակությունը չի ներգրավվել, քանի որ այն լայն հասարակական շահերի խնդիրներ չի շոշափում:


Տ Ե Ղ Ե Կ Ա Ն Ք
 «Հայաստանի Հանարպետության կառավարության 2013 թվականի հուլիսի 10-ի N 805-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի և եկամուտների էական ավելացման կամ նվազեցման վերաբերյալ
«Հայաստանի Հանարպետության կառավարության 2013 թվականի հուլիսի 10-ի N 805-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեում ծախսերի և եկամուտների էական ավելացում կամ նվազեցում չի նախատեսվում:
ՏԵՂԵԿԱՆՔ

«Հայաստանի Հանարպետության կառավարության 2013 թվականի հուլիսի 10-ի N 805-Ն որոշման մեջ փոփոխություններ կատարելու մասին»  ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	Հ կրթության և գիտության նախարարության

17.01.2017թ.

թիվ   01/12.2/329-17
ՀՀ կառավարությանն առընթեր պետական եկամուտների կոմիտեի
19.01.2017թ.

թիվ  01/3-1/1247-17
ՀՀ կառավարությանն առընթեր անշարժ գույքի  կադաստրի պետական կոմիտեի
19.01.2017թ.

թիվ   ՄՍ/424-17
ՀՀ արդարադատության նախարարություն

19.01.2017թ.

թիվ   01/14/597-17

ՀՀ ֆինանսների նախարարություն
	1. Որոշման նախագծի վերաբերյալ առաջարկություններ                        և առարկություններ չկան:
1. Որոշման նախագծի վերաբերյալ առաջարկություններ                        և առարկություններ չկան:
1. Որոշման նախագծի վերաբերյալ առաջարկվումէ ՀՀ կառավարության 10.07.2013թ. թիվ 805-Ն որոշմամբ հաստատված կարգի 5-րդ կետը և 12-րդ կետի 1-ին ենթակետը խմբագրել հետևյալ կերպ՝

1. «5. Նախքան ոչ պետական կազմակերպություններին պետական սեփականություն հանդիսացող անշարժ գույք նվիրաբերելու մասին Հայաստանի Հանրապետության կառավարության որոշման ընդունումը` նվիրաբերվող անշարժ գույքը պարտադիր կարգով ենթակա է գնահատման.

ա) շինությունները՝ Հայաստանի Հանրապետության կառավարության 1998 թվականի մարտի 27-ի N 209 որոշմամբ սահմանված կարգով.

բ) շինություններով ծանրաբեռնված և դրանց սպասարկման համար հատկացված հողամասերը՝ հողամասի կադաստրային արժեքով:», 

2. «1) նվիրաբերվող անշարժ գույքի նկարագիրը (գտնվելու վայրը, մակերեսը, շինությունների գնահատված արժեքը, շինություններով ծանրաբեռնված և դրանց սպասարկման համար հատկացված հողամասի կադաստրային արժեքը).»:        

Որոշման նախագծի վերաբերրյալ առաջարկվում է վերնագրում, ինչպես նաև նախագծի 1-ին կետում «լրացումներ» բառն փոխարինել «լրացում» բառով:
Հաշվի առնե​լով այն հանգամանքը, որ փոփոխությունները, ըստ էության, վերաբերում են պետական գույքի կառա​վարման քաղաքականությանը՝ ՀՀ ֆինանսների նախարարությունը այդ կապակցու​թյամբ իր իրավասությունների սահմաններում դիտողություններ և առաջար​կու​թյուններ չունի:
	Ընդունվել է

	Որոշման նախագծում կատարվել են համապատասխան փոփոխություններ:
Որոշման նախագծում կատարված փոփոխությունների հիման վրա կատարվել են համապատասխան փոփոխություններ նաև Որոշման նախագծի վերնագրում և 1-ին կետում::




